
ABSTRAK

Latithan guru untuk teknik dan vokasional memerlukan perkembangan untuk
meningkatkan kualiti, keberkesanan dan relevan dalam proses pengajaran dan
pembelajaran. Melalui Pengiktirafan Pembelajaran Terdahulu, sistem latihan guru teknik
dan vokasional di Malaysia dapat dipertingkatkan dalam usaha untuk mendapatkan
pengiktirafan peringkat antarabangsa. Kajian ini bertujuan untuk mengenal pasti domain
dan kriteria domain serta kaedah penilaian yang berkesan dalam menghasilkan kerangka
sistem untuk Pengiktirafan Pembelajaran Terdahulu bagi latihan guru teknik dan
vokasional di Malaysia. Kajian ini berbentuk kajian kuantitatif dengan menggunakan
borang soal selidik kepada sampel yang telah dipilih. Persampelan bertujuan telah
digunakan dalam kajian ini ke atas 69 orang pakar dari tujuh buah institusi awam dan
swasta telah dipilih seperti Universiti Tun Hussein Onn Malaysia, Universiti Teknologi
Malaysia, Universiti Terbuka Malaysia, Universiti Tun Abdul Razak, Kementerian
Pengajian Tinggi Malaysia, Kementerian Sumber Manusia dan Agensi Kelayakan
Malaysia. Data yang dikumpulkan kemudiannya di analisis menggunakan perisian SPSS
versi 11.5 (Statistical Packages for The Social Sciences). Dapatan kajian mendapati
kesemua domain dan kriteria domain tersebut adalah diperlukan dalam membangunkan
kerangka sistem untuk Pengiktirafan Pembelajaran Terdahulu bagi latihan guru. Sebuah
kerangka sistem yang sesuai untuk menilai Pengiktirafan Pembelajaran Terdahulu bagi
latihan guru teknik dan vokasional telah dihasilkan dengan berbantukan maklumbalas
responden dan sintesis dapatan kajian. Pengkaji berharap agar satu kajian Delphi
dijalankan untuk memantapkan lagi kerangka sistem ini dalam usaha untuk membentuk
satu panduan piawai bagi pelaksanaan penilaian Pengiktirafan Pembelajaran Terdahulu

di Malaysia.

ABSTRACT

Teacher training for technical and vocational requires significant development to
enhance the quality, effectiveness and relevant in the teaching and learning processes.
Through Recognition of Prior Leamning (RPL), TVET teacher training's system in
Malaysia can be enhanced in effort to seek international level recognition. This study
aimed to identify domain and effective criteria as well as evaluation method in
generating system framework for RPL of TVET's teacher training in Malaysia. The
quantitative research was done by giving questionnaires to selected samples. Purposive
sampling was conducted upon 69 experts from seven public and private institutions
which comprised of Universiti Tun Hussein Onn Malaysia, Universiti Teknologi
Malaysia, Universiti Terbuka Malaysia, Universiti Tun Abdul Razak, Ministry of Higher
Education, Ministry of Human Resource and Malaysian Qualification Agency. The
collected data was analyzed using the SPSS version 11.5, for windows software
(Statistical Packages for the Social Sciences). The result from this research indicated
that all the domains and criteria for each domain mentioned are needed in order to
develop system framework for RPL of TVET's teacher training. From the research
finding, the system framework for RPL of TVET's teacher training has been developed
based on the respondents’ feedback and the research synthesis. The researcher hopes that
a Delphi research will be carried out in order to improve this system framework and
hopefully it can be used as the standard guideline for RPL assessment performance in

Malaysia.

BAB 1

PENDAHULUAN

1.1 Pengenalan

Dalam menghadapi perubahan teknologi dan ekonomi yang dialami dunia global
hari ini, pelbagai cabaran dan halangan perlu ditempuhi dalam usaha untuk
meningkatkan aspek pembangunan negara. Ia merangkumi seluruh aspek politik,
ekonomi dan sosial. Maka tidak hairan apabila kebanyakan rakyat kini sudah mula sedar
tentang cabaran yang bakal mereka hadapi. Oleh itu, sebagai persediaan awal, mereka
berusaha keras untuk mempertingkatkan kompetensi diri masing-masing. Ini kerana
negara kita memerlukan guna tenaga tempatan yang boleh mendokong hasrat kerajaan
untuk meletakkan Malaysia di persada ekonomi dunia. Untuk membolehkan Malaysia
bersaing dalam ekonomi global, majikan memerlukan guna tenaga yang berkemahiran
dan berkebolehan. Pendidikan merupakan jalan penyelesaian untuk penghasilan guna
tenaga ini. Sesuai dengan dasar kerajaan yang menekankan aspek pembangunan modal
insan, perancangan rapi harus dibuat, khususnya pada peringkat pengajian tinggi.
Pembangunan modal insan menurut Abdullah Ahmad Badawi (2006) merupakan

prasyarat penting untuk memacu pertumbuhan rantaian ekonomi bernilai tinggi yang



berpaksikan pengetahuan dan teknologi. Sistem pendidikan dan latihan akan
diorientasikan semula supaya pengetahuan, kemahiran dan kepakaran yang diperoleh
oleh rakyat Malaysia akan dapat menyokong dengan berkesan pembangunan masyarakat

berasaskan pengetahuan.

Seperti sedia maklum, pendidikan merupakan industri berjuta ringgit dan ianya
amat penting bagi memajukan sesebuah negara. Ianya menentukan masa hadapan
negara terutamanya pendidikan kejuruteraan apabila negara tersebut ingin menjadi
negara maju berlandaskan perindustrian seperti yang dinyatakan dalam Wawasan 2020.
Menurut Nor Hazimah Ismail (2000), institusi pendidikan memainkan peranan penting
ke arah pencapaian matlamat pendidikan negara iaitu mewujudkan sistem pendidikan
bertaraf dunia. Satu etika kerja yang mantap dan berkualiti tinggi perlu diamalkan untuk
memastikan semua warga pendidik mempunyai sifat-sifat luhur, bertanggungjawab dan
tahap profesionalisme yang tinggi dalam menjalankan tugas dan tanggungjawab masing-
masing. Justeru itu tidak dapat tidak, dalam menempuh era persaingan yang
mementingkan kualiti, satu tahap piawaian kualiti dalam penjaminan kualiti bagi

menghasilkan pendidik-pendidik yang bermutu juga tidak ketinggalan.

Kerangka sistem merupakan satu asas untuk melahirkan graduan yang
berkelayakan terutama di dalam latihan guru. Justeru itu, untuk menghasilkan warga
pendidik yang bermutu terutamanya untuk pengiktirafan pengetahuan terkumpul
terdahulu memerlukan satu kerangka sistem untuk latthan guru bagi Pendidikan Teknik
dan Vokasional (PTV) di Malaysia. Kerangka sistem adalah diperlukan bagi
memperoleh pengiktirafan atau pengakreditasian bagi sesebuah program. Akreditasi
adalah satu pengiktirafan rasmi kepada program bahawa sijil, diploma dtau ij azah yang
akan dianugerahkan kepada graduan adalah selaras dengan piawaian yang telah
ditetapkan (Muhammad Muammar Ghadaffi Omar, 2004). Sistem akreditast telah
dilaksanakan dalam sistem pendidikan tinggi yang termashyur di dunia seperti di negara

Jerman, Perancis, United Kingdom, Amerika Syarikat dan Australia. Negara Jerman



telah melaksanakan sistem akreditasi yang merupakan prasyarat kepada kelulusan setiap
negeri atau Lander. Akreditasi ini dijalankan oleh badan-badan bebas antaranya
persatuan institusi pengajian tinggi (IPT) dan pengamal profesion yang telah diakredit
oleh Majlis Akreditasi.

Sistem akreditasi di Perancis pula adalah berdasarkan institusi dan menilai bukan
sahaja pada aspek akademik dan penyelidikan tetapi juga aspek kebajikan pelajar dan
lain-lain aspek yang menyumbangkan kepada pembentukan persekitaran pendidikan
tinggi yang sihat. Akreditasi di Perancis dilaksanakan oleh Committee National
Evaluation (CNE) yang ditubuhkan di bawah undang-undang bertulis dan
bertanggungjawab terus kepada Perdana Menteri. Dalam sistem pendidikan tinggi di
United Kingdom, terdapat perbezaan pendekatan akreditasi ke atas institusi yang boleh
menganugerahkan kelayakan pengajian tinggi dan nstitusi yang menganugerahkan
pendidikan lanjutan. Bagi pendidikan tinggi, akreditasi adalah berasaskan institusi atau
subjek (mirip kepada berasaskan fakulti). Manakala, bagi institusi pendidikan lanjutan
wujud elemen akreditasi berasaskan program pengajian dengan kebanyakannya
mempunyai piawaian yang lebih preskriptif. Pendekatan ini dirumuskan sebagai usaha
mengekalkan elemen autonomi dan fleksibiliti dalam pendidikan dan penyelidikan yang

pelbagai di universiti.

Di Malaysia, kewujudan pendidikan tinggi yang berkualiti merupakan hasrat
kerajaan dalam usaha merealisasikan polisi menjadikan Malaysia sebagai pusat
kecemerlangan pendidikan tinggi serantau (Mohamed Suleiman, 2004). Antara badan
yang menjalankan sistem akreditasi adalah Agensi Kelayakan Malaysia atau Malaysian -
Qualification Agency (MQA), Bahagian Jaminan Kualiti (BJK), Keménterian Pengajian
Tinggi Malaysia (KPTM) dan Jabatan Pembangunan Kemahiran (JPK), Kementerian
Sumber Manusia (KSM). MQA adalah badan yang bertanggungjawab memberi
Perakuan Akreditasi kepada institusi pengajian tinggi di Malaysia dan BJK pula telah
ditubuhkan pada bulan April 2002 sebagai agensi nasional yang dipertanggungjawabkan



untuk mengurus dan menyelia sistem jaminan kualiti institusi pengajian tinggi awam
(IPTA) . Manakala JPK telah menyediakan Standard Kemahiran Pekerjaan Kebangsaan
atau National Occupation Skills Standards (NOSS) sebagai garis panduan dalam
memastikan program latihan yang disediakan di Malaysia adalah selari dengan
keperluan sebenar di tempat kerja. JPK adalah salah satu daripada komponen yang
terdapat dalam sistem latihan dan pendidikan latihan teknik dan vokasional (PLTV) di
Malaysia.

PTLV adalah dilihat sebagai pendidikan yang mempunyai perkembangan yang
baik di Malaysia. Ini adalah kerana permintaan yang tinggi dalam sektor perindustrian
samada daripada keperluan pekerja profesional dan separuh profesional. Ini disokong
dengan keperluan yang dinyatakan dalam Rancangan Malaysia ke Sembilan (RMK-9)
yang memberi penekanan kepada industri pembuatan di Malaysia. Dalam pendidikan
PLTV di Malaysia, keperluan terhadap latihan di tempat kerja dilihat sebagai
berkepentingan dalam meningkatkan produktiviti tenaga kerja terutama dalam sektor
perindustrian. Ini adalah selaras dengan Misi Nasional yang dibentangkan dalam RMK-
9, yang menyentuh tentang pembangunan modal insan. Modal insan negara yang
berkualiti menjadi teras pembangunan dalam tempoh RMK-9. Antara kaedah holistik

yang direncanakan kerajaan adalah dengan melalui pendidikan, latihan dan

pembelajaran sei)anj ang hayat.

1.2 Latar Belakang Masalah

Agenda nasional Malaysia untuk menjadi negara maju menjelang 2020 dilihat
sebagai pemangkin untuk menjana pengetahuan dan meningkatkan permintaan terhadap

sumber tenaga profesional dan separa profesional yang kreatif dan inovatif dalam semua



bidang terutamanya dalam bidang teknikal. Bagi memastikan agenda ini dapat ditangani
dengan berkesan, universiti perlu melahirkan graduan yang berkualiti dari aspek
akademik, kemahiran praktikal, mempunyai budaya keusahawanan serta memiliki nilai-
nilai yang positif. Mohd Nor Husain (2003) telah membincangkan isu ini dan beliau
mencadangkan agar semua program akademik yang ditawarkan relevan dengan
permintaan industri dalam usaha untuk merealisasikan hasrat ini tercapat. Pihak
universiti perlu peka dengan keadaan ini dalam usaha untuk memperkemaskan lagi
sistem pendidikan negara untuk menghasilkan graduan yang mampu untuk bersaing di
peringkat global. Oleh itu, guru merupakan faktor yang penting dan utama untuk
menghasilkan graduan yang berpengetahuan dan berkemahiran selaras dengan misi
negara untuk meningkatkan tenaga kerja kepada 12.4 juta pada tahun 2010.
Walaubagaimanapun, guru bukan sahaja perlu mempunyai pengetahuan dalam bidang
perkhususan tetapi juga kemahiran yang tinggi dalam usaha untuk menghasilkan
graduan yang kompeten dalam dunia semasa. Oleh kerana itu, bagi memastikan kualiti
graduan ditingkatkan, kualiti guru juga perlu sama ditingkatkan dari segi pengetahuan,

kemahiran mahupun pengalaman.

Menurut Musa Mohamad (2002), pelaksanaan program untuk menukarkan
pengalaman kerja kepada mata kredit bagi meneruskan pengajian ke peringkat yang
lebih tinggi perlu dilakukan. Menurut beliau lagi pengalaman kerja yang dikutip sewaktu
bekerja adalah setara dengan pengetahuan yang diperolehi di universiti yang mana
sepatutnya memperolehi kredit pengecualian untuk layak masuk universiti. Isu ini juga
di bentangkan oleh Lembaga Akreditasi Pendidikan Vokasional Dan Latihan di
Australia pada April 2007, dimana Lembaga Penilaian Kurikulum mencadangkan agar
mengenalpasti keratan rentas dalam cadangan sokongan untuk pengiktirafan
pengetahuan terdahulu. Menurut Jailani (2004) pula, agenda Malaysia adalah untuk
memfokuskan kepada pembangunan ekonomi yang berkualiti tinggi dan berterusan di
mana untuk menjadikan sumber manusia kelas pertama di mana pembangunan ekonomi
ini termasuklah prospek untuk memajukan pengeluaran dan pembinaan keupayaan

pengetahuan yang tinggi pada tahap kelayakan lanjutan. Ini bermakna pekerja-pekerja



yang berpengetahuan, mempunyai kemahiran yang tinggi dan berpengalaman dijangka
akan memainkan peranan yang penting dalam pengeluaran yang baru dan berinovasi.
Mereka yang berpengalaman ini boleh dilatih untuk menjadi seorang guru yang

berkualiti untuk menghasilkan graduan yang mampu bersaing di peringkat global.

Namun begitu usaha yang dicadangkan itu tidak mungkin berhasil kerana di
Malaysia ini belum ada kerangka piawai yang boleh digunapakai secara menyeluruh di
dalam bidang PLTV, apatah lagi Kerangka Sistem yang berkesan Pengiktirafan
Pembelajaran Terdahulu bagi latihan guru PLTV. Berikutan dengan itu juga, Malaysia
mengambil inisiatif untuk merekabentuk kerangka piawai melalui perbincangan yang
dibuat semasa bersama stakeholders yang terdiri daripada pakar-pakar dari Kementerian
Pengajian Tinggi, Kementerian Sumber Manusia merangkumi Institut Pengajian Tinggi,

pusat latihan dan industri di IOI Palm Garden Resort, Putrajaya pada 28 Februari 2007.

Di Deklarasi Hangzhou, daripada UNESCO International Meeting on Innovation
and Excellence in TVET Teacher/Trainer Education yang berlangsung daripada 8
hingga 10 November 2004 di Hangzhou, China bersetuju bahawa PLTV harus
dibangunkan pada peringkat komuniti antarabangsa, pertukaran pelajar dan tenaga
pengajar pada peringkat antarabangsa harus ditambah dan peningkatan kemahiran
vokasional untuk kebolehpekerjaan hanya boleh dicapai jika terdapat peningkatan dalam
kualiti, keberkesanan dan relevan dalam proses pengajaran. Begitu juga, interaksi yang
efektif diantara pelajar dan tenaga pengajar harus diletakkan di dalam kualiti PLTV.
Dalam mencapai objektif yang dinyatakan dalam deklarasi ini, PLTV perlu mempunyai
inovasi dan kecemerlangan yang tinggi. Daripada itu, kesemua 68 peserta daripada 25

buah negara bersetuju untuk berganding bahu dan bekerjasama dalam nieningkatkan

sistem latihan guru PLTV.



Menurut Jailani (2004), dalam memenuhi keperluan Wawasan 2020 negara
Malaysia memerlukan pekerja berpengetahuan ataupun k-worker. Tenaga kerja ini
haruslah individu yang mempunyai kemahiran teknikal yang tinggi yang juga
mempunyai pengalaman sands-on. Golongan ini dikenalpasti memainkan peranan
penting dalam produktiviti negara. Oleh itu, dalam menyediakan golongan ini, sistem
pendidikan PLTV dilihat bukan sahaja memerlukan peningkatan daripada institusi
malahan daripada peringkat program latihan guru PLTV. Oleh kerana itu, disamping
keperluan tenaga kerja berkemahiran tinggi dikenalpasti, keperluan kepada tenaga

pengajar yang berkepakaran tinggi juga diperlukan.

Isu ini juga telah dibincangkan di dalam mesyuarat Majlis Pendidikan Tinggi
Negara (MPTN) pada 29 November 2005 yang mana pada mesyuarat ini ahli majlis
telah menimbang kertas cadangan Pelaksanaan Dasar Kemasukan Terbuka (Open Entry)
untuk pelajar matang ke Institusi Pengajian Tinggi (IPT). Mesyuarat ini secara tidak
langsung menunjukkan kerajaan begitu komited untuk meningkatkan peluang untuk
mengikuti pengajian tinggi kepada golongan kumpulan pelajar matang yang tidak
mengikuti pengajian tinggi pada zamannya tetapi mempunyai pengalaman yang boleh
diiktiraf sebelum memohon semula ke IPT. Isu ini juga sejajar dengan laporan
Rancangan Malaysia Ke-9 (RMKe- 9), yang mana dalam teras ke dua kerajaan ingin
meningkatkan keupayaan pengetahuan, kreativiti dan inovasi negara serta memupuk

‘minda kelas pertama’.

Kementerian Pengajian Tinggi Malaysia (KPTM) mempunyai visi untuk
menjadikan Malaysia Pusat Kecemerlangan Pengajian Tinggi Menj elang Tahun 2020.
Misi yang didukung oleh KPTM adalah untuk membangun dan mewujudkan™ ~
persekitaran pengajian tinggi yang menggalakkan ke arah menghasilkan pusat ilmu yang
unggul dan insan yang kompeten, berinovasi serta berakhlak mulia untuk memenuhi
keperluan negara dan antarabangsa. Dalam mencapai dan memenuhi visi dan misi

KPTM, antara objektif yang dirangka bagi memantapkan institusi pengajian tinggi awam



di Malaysia adalah untuk memastikan sekurang-kurangnya 75% pensyarah institusi
pengajian tinggi awam mempunyai kelayakan ijazah Doktor Falsafah atau setaraf
dengannya dan 30% pensyarah politeknik dan kolej komuniti mempunyai kelayakan

1jazah Sarjana, Doktor Falsafah atau setaraf dengannya.

1.3 Pernyataan Masalah

Menurut Musa Mohamad (2002), pelaksanaan program untuk menukarkan
pengalaman kerja kepada mata kredit bagi meneruskan pengajian ke peringkat yang lebih
tinggi perlu dilakukan. Menurut beliau lagi pengalaman kerja yang dikutip sewaktu bekerja
adalah setara dengan pengetahuan yang diperolehi di universiti yang mana sepatutnya
memperolehi kredit pengecualian untuk layak masuk universiti. Isu ini juga di bentangkan
oleh Lembaga Akreditasi Pendidikan Vokasional Dan Latihan di Australia pada April 2007,
dimana Lembaga Penilaian Kurikulum mencadangkan agar mengenalpasti keratan rentas

dalam cadangan sokongan untuk pengiktirafan pengetahuan terdahulu.

Oleh itu, pengalaman ini perlu diterjemahkan untuk menyediakan satu laluan
alternatif jangka pendek sebagai persediaan untuk ke peringkat yang lebih tinggi.
Berdasarkan kepada isu tadi, wujud masalah untuk menilai dan mengiktiraf kemahiran dan
pengetahuan terdahulu yang ada pada individu tertentu untuk meneruskan pengajian ke
peringkat yang lebih tinggi terutamanya dalam latihan guru PTV. Masalah ini timbul apabila
mereka melanjutkan pelajaran dan terpaksa mengambil jam kredit yang s_etharaﬂ(élefn»ga?
pelajar baru yang lain walhal melalui pengalaman yang ada pada mereka, mereka boleh

mendapatkén pengecualian kredit berdasarkan kemahiran dan pengalaman yang ada semasa

melanjutkan pelajaran.

6.3

Sek: . .
ekiranya PAD tidak menjalankan tugas seperti yang dikehendaki, PAD
berhak untuk diambi] tindakan seperti berikut:

6.3.1 Memberi penjelasan secara bertulis,

6.3.2 Menggantung lantikan PAD untuk  sesuatu tempoh yang

ditetapkan serta manariki balik lantikan PAD.

7.0 PERATURAN-PERATURAN PEGAWAI AUDIT LUARAN (PAL)

7.1

7.2

7.3

PAL boleh dilantik jika mempunyai kualiti seperti berikut:

7.1.1 Mempunyai pengalaman sebagai PAD sekurang-kurangnya 3
tahun dan telah menilai sekurang-kurangnya 30 buah portfolio

dan MPP.
7.1.2  Berpengetahuan di dalam bidang yang berkaitan.

7.1.3 Mempunyai masa dan berminat untuk melaksanakan tugas

sebagai PAL di dalam bidang yang dilantik.

7.1.4 Mampu melaksanakan verifikasi terhadap penilaian yang

dilakukan oleh PAD dan mengesahkannya.

Lawatan verifikasi PAL akan diaturkan setelah mendapat permintaan

daripada PAD.

PAL membuat pengesahan dan mengeluarkan surat dan laporan
pengesahan kepada pihak berkenaan berkenaan dengan pengetahuan

tekumpul calon dalam tempoh 2 minggu selepas penilaian terakhir dibuat.



8.0 PENUTUP

Kerangka ini diharapkan dapat membantu untuk memahami mengenai pelaksanaan
sistem pengiktirafan pengetahuan terdahulu bagi latihan guru khususnya dari aspek
permohonan, penilaian dan peraturan kemasukan. Semua yang terlibat dalam

pengiktirafan dapat melaksanakan mengikut kaedah dan proses yang telah ditetapkan.

9.0 CARTA ALIR KERJA

Carta alir Kerangka Sistem untuk Pengiktirafan Pengetahuan Terkumpul bagi latihan
guru PLTV seperti di LAMPIRAN A.

